
Ба Шурой диссертатсионии 6D.KOA-003 

назди Донишгоҳи миллии Тоцикистон. 

Суроға: 734025, шаҳри Душанбе,

маҳаллаи Буни ҳисорак, шаҳраки 

донишҷӯён, бинои таълимии №7

ТАҚРИЗ

ба авторефераты диссертатсияи Маҷидов Абдулмаҷид Абдулҳамидович 

дар мавзуи «Таҳқиқи иқтисодӣ-омории бозори меҳнати минтақавӣ (дар 

мисоли вилояти Суғд)», ки барои дарёфти дараҷаи илмии номзади илмҳои 

иқтисодӣ аз рӯйи ихтисоси 08.00.08.01 - Омор.

Барои муайян кардани самтҳои афзалиятноки рушди бозори меҳнат 

дар минтақаҳои ҷумҳурӣ, бояд мунтазам мониторинги 

нишондиҳандаҳои асосии оморӣ гузаронида шуда, динамика ва 

тамоюлҳои рушд муайян карда шавад. Зеро нишондиҳандаҳои бозори 

меҳнат дар минтақаҳои Ҷумҳурии Тоҷикистон нобаробар ҷойгир шуда, 

аз мавқеи ҷуғрофӣ, имкониятҳои иҷтимоӣ-иқтисодӣ, омилҳои экологӣ, 

демографӣ ва дигарҳо вобастагӣ дорад. Масалан, вилояти Суғд 17,8% 

масоҳати мамлакатро ташкил намуда, дар соли 2021-ум шумораи аҳолии 

он 2823,9 ҳазор нафар, зичии аҳолӣ 112,1 нафар дар як км2 ва захираҳои 

меҳнатӣ 1652,2 ҳазор нафарро ташкил мекард, ки мутаносибан ин 

маълумотҳо дар ВМКБ 44,5% масоҳати мамлакат, шумораи аҳолӣ 231,4 

ҳазор нафар, зичии аҳолӣ 3,7 нафар дар як км2 ва захираҳои меҳнатӣ 

142,0 ҳазор нафар баробар аст. Ошкор намудани нобаробарии ҷойдошта 

дар бозори меҳнати минтақавӣ танҳо тавассути истифодаи усулҳои 

оморӣ ва таҳлилҳои илмӣ имконпазир мегардад.

Аз автореферата диссертатсияи Маҷидов А.А. маълум аст, ки он дар 

заминай асарҳои олимони иқтисодшинос, аз ҷумла оморшиносони 

ватанию хориҷӣ, ки ба таҳлили омории вазъи бозори меҳнат ва омӯзиши 

нишондиҳандаҳои он машғул шудаанд, маълумоти омории нашрияҳои 

даврии Агентии омори назди Президента Ҷумҳурии Тоҷикистон ва дигар , 

сарчашмаҳо таҳия гардида, дар он мафҳуми омории бозори меҳнат ва 

бозори меҳнати минтақа, вазифаҳои асосии омӯзиши фаъолияти бозори 

меҳнати минтақа муайян ва нақшаи марҳилаҳои таҳқиқоти омории 

бозори меҳнат коркард гардидааст. Ҳамзамон, низоми нишондиҳандаҳои 

омории бозори меҳнат таҳия, тамоюли тағйирёбии нишондиҳандаҳои 

омори бозори меҳнати вилояти Суғд ошкор гардида, таъсироти онҳо ба 

сатҳи некуаҳволии аҳолӣ таҳқиқ карда шудааст.

Маврид ба зикр аст, ки дар диссертатсия бозори меҳнати минтақавӣ 

дар заминаи нишондиҳандаҳои асосӣ, дифференсиатсия карда шуда, 

хусусиятҳои онҳо баҳо дода шудаанд. Маҷмуи шароит ва омилҳои 

таъсиррасон ба фаъолияти бозори меҳнати вилояти Суғд муайян ва 

ояндабинӣ шуда, модели иқтисодӣ-оморӣ коркард гардидааст, ки дар 

соҳаи иқтисодиёт навгонии назарраси илмӣ ба шумор меравад.

Дар маҷмуъ мавзуи таҳқиқоти диссертатсионӣ дар шароити 

ҷаҳонишавӣ мубрамияти худро дучанд зиёд мекунад, зеро танзими 

нишондиҳандаҳои бозори меҳнат яке аз воситаи асосии таъмини рушди 

иқтисодиёти миллӣ ва бехдошти сатҳи зиндагии аҳолӣ ба шумор 
меравад.

Дар баробари бартариятҳои автореферат баъзе пешниҳодҳо ҷиҳати 

бехдошти он тавсия мекунам, ки онҳо хусусияти тавсиявӣ доранд.

1. Бо мақсади танзими нишондиҳандаҳои бозори меҳнати 

минтақавӣ дар қисмати назариявии таҳқиқот хуб мешуд аз таҷрибаи 

мамлакатҳои аз нигоҳи иқтисодӣ тараққикарда истифода мешуд.

2. Яке аз масъалаи муҳими омори бозори меҳнат ин ҷамъоварии 

маълумот оид ба нишондиҳандаҳои бозори меҳнати минтақавй мебошад. 

Аз ин рӯ, хуб мешуд дар таҳқиқоти диссертатсионӣ усулҳои омории 

муосири сарчашмаҳои маълумот коркард ва таҳия мегардид.

Эродҳои болозикр хусусияти тавсиявӣ дошта, сатҳи назариявию 

амалии таҳқиқоти диссертатсиониро коҳиш намедиҳад.

Маврид ба зикр аст, ки диссертатсияи Маҷидов Абдулмаҷид 

Абдуҳамидович дар мавзуи «Таҳқиқи иқтисодӣ-омории бозори меҳнати 

минтақавӣ (дар мисоли вилояти Суғд)» ки барои дарёфти дараҷаи илмии 

номзади илмҳои иқтисодӣ аз рӯйи ихтисоси 08.00.08.01 - Омор пешниҳод 

шудааст, ба талаботҳои бандҳои 31, 33 “Тартиби додани дараҷаҳои 

илмӣ” (қарори Ҳукумати Ҷумҳурии Тоҷикистон аз 30 июни соли 2021, 

№267) ҷавобгӯ буда, муаллифи он Маҷидов А.А. сазовори дараҷаи 

илмии номзади илмҳои иқтисодй аз рӯйи ихтисоси 08.00.08.01 - Омор 
мебошад.

Меҳроби И. Ҳ.

Муқарризи расмӣ: 
номзади илмҳои иқтисодӣ, директори 
Коллеҷи омори шаҳри Вахдат

Суроға: 734055, ш. Вахдат, хиёбони Сомониён 22
Тел: (+992) 902-66-66-84, E-mail: Haydarzoda-m@mail.ru

Имзои Меҳроби И.Ҳ. -ро тасдиқ мекунам:

Сардори шуъбаи кадрҳои Коллеҷи 
омори шаҳри Вахдат

